
GETTING STARTED · தொடக்கம்

How to Use This Book
இந்நூலைப் பயன்படுத்தும் முறை

This book is for Part C of the preliminary examination of Sunday, 1 November 2026 —
General Tamil, 100 of the 200 questions, at SSLC standard. Half of the paper's marks come
from this part, and a candidate who reads Tamil every day can score most of them. The
questions here are practice, not notes: every answer is explained in Tamil, so that a
wrong answer teaches the rule behind it.

இந்நூல் 2026 நவம்பர் 1, ஞாயிறன்று நடைபெறும் முதனிலைத் தேர்வின் பகுதி இ-
க்கானது — பொதுத் தமிழ், 200 வினாக்களில் 100, பத்தாம் வகுப்புத் தரம்.
வினாத்தாளின் மதிப்பெண்களில் பாதி இப்பகுதியிலிருந்தே வருகிறது; நாள்தோறும்
தமிழ் படிப்பவர் இவற்றில் பெரும்பாலானவற்றைப் பெறலாம். இங்குள்ள வினாக்கள்
குறிப்புகள் அல்ல, பயிற்சி: ஒவ்வொரு விடைக்கும் தமிழில் விளக்கம் உண்டு;
தவறான விடைகூட அதன் பின்னுள்ள விதியைக் கற்றுத்தரும்.

What is inside
இந்நூலில் உள்ளவை

Part I – Unit-wise drills: the seven units of the syllabus, one chapter each, in Tamil,
with the rules to remember at the head of each drill.
பகுதி I – அலகுவாரியான பயிற்சிகள்: பாடத்திட்டத்தின் ஏழு அலகுகளுக்கும்
தனித்தனி அத்தியாயம், தமிழில்; ஒவ்வொரு பயிற்சியின் தொடக்கத்திலும்
நினைவில் கொள்ள வேண்டிய விதிகள்.

Parts II to V – Four full tests: 100 questions each, in the order and the split of Part C
of the 2026 paper, each with an OMR sheet and a score table.
பகுதிகள் II முதல் V வரை – நான்கு முழுத் தேர்வுகள்: ஒவ்வொன்றிலும் 100
வினாக்கள், 2026 வினாத்தாளின் பகுதி இ-வின் வரிசையிலும் பகிர்விலும்;
ஒவ்வொன்றுக்கும் OMR விடைத்தாளும் மதிப்பெண் அட்டவணையும்.

535 questions in all, every answer explained. Every question and every reading
passage was written for this book.
மொத்தம் 535 வினாக்கள்; ஒவ்வொரு விடைக்கும் விளக்கம். ஒவ்வொரு
வினாவும் ஒவ்வொரு பத்தியும் இந்நூலுக்காகவே எழுதப்பட்டவை.

Part C at a glance

அத்தியாயம் 1

அலகு I – இலக்கணம்
Unit I – Grammar

தேர்வில் 25 வினாக்கள் — பகுதி இ-வின் மிகப் பெரிய அலகு. எழுத்து: பிரித்தல்,
சேர்த்தல், சந்திப்பிழை, குறில் – நெடில், ல – ள – ழ, ன – ண, ர – ற, இனவெழுத்து, சுட்டு,
வினா, ஒருமை – பன்மை. சொல்: வேர்ச்சொல், வினை வடிவங்கள், அயற்சொல்,
எதிர்ச்சொல், எழுத்துப் பிழை, ஒற்றுப்பிழை, இரு வினைச்சொற்களின் வேறுபாடு.
இப்பயிற்சியில் 30 வினாக்கள்.

நினைவில் கொள்க: வல்லினத்தின் முன் ல் – ற் ஆகும் (கற்சிலை); ள் – ட் ஆகும்
(முட்செடி); ன் – ற் ஆகும் (பொற்காசு); ண் – ட் ஆகும் (மட்குடம்). "மை" ஈற்றுப்
பண்புப்பெயர் புணரும்போது மை கெடும் (செந்தமிழ், பைந்தமிழ்). "அந்த, இந்த",
"ஐ", "கு", இகர ஈற்று வினையெச்சம் ஆகியவற்றின் பின் வல்லினம் மிகும்; "அது,
இது", பெயரெச்சம், வினைத்தொகை, எழுவாய், விளி ஆகியவற்றின் பின் மிகாது.

பயிற்சி – அலகு I: இலக்கணம்

1. "பொற்றாமரை" – பிரித்து எழுதுக.
(a) பொற்று + ஆமரை (b) பொன்மை + தாமரை
(c) பொற் + தாமரை (d) பொன் + தாமரை

2. "நன்னெறி" – பிரித்து எழுதுக.
(a) நல்லது + நெறி (b) நன்ன + எறி
(c) நன்மை + நெறி (d) நன் + னெறி

3. "தேனிசை" – பிரித்து எழுதுக.
(a) தேன் + நிசை (b) தே + நிசை
(c) தேனி + சை (d) தேன் + இசை

4. "பசுமை + கிளி" – சேர்த்து எழுதுக.
(a) பசுகிளி (b) பைங்கிளி
(c) பசுமைக்கிளி (d) பைகிளி

5. "வெண்மை + தாமரை" – சேர்த்து எழுதுக.
(a) வெண்ணதாமரை (b) வெண்டாமரை
(c) வெண்தாமரை (d) வெண்மைத்தாமரை

6. "காடு + அரண்" – சேர்த்து எழுதுக.
(a) காடரண் (b) காடுவரண் (c) காட்டரண் (d) காட்டுரண்

அத்தியாயம் 5

அலகு V – வாசித்தல், புரிந்துகொள்ளும் திறன்
Unit V – Reading Comprehension

தேர்வில் 15 வினாக்கள்: செய்தித்தாள், தலையங்கம், முகப்புச் செய்தி, அரசுச் செய்தி,
கட்டுரை, ஆவணம் ஆகியவற்றிலிருந்து பத்திகள்; உவமைத் தொடர், மரபுத் தொடர்,
பழமொழி ஆகியவற்றின் பொருள். இப்பயிற்சியில் இரண்டு பத்திகளுக்குப் பத்து
வினாக்களும், உவமை, மரபுத் தொடர், பழமொழிக்கு ஐந்து வினாக்களும் உள்ளன.

நினைவில் கொள்க: முதலில் வினாக்களைப் படித்துவிட்டுப் பிறகு பத்தியைப்
படியுங்கள். விடை பத்தியில் உள்ளபடியே இருக்க வேண்டும்; உங்களுக்குத்
தெரிந்த வெளிச்செய்தியைக் கொண்டு விடையளிக்காதீர்கள். "தலைப்பு"
வினாவுக்குப் பத்தி முழுவதையும் தழுவும் விடையைத் தேருங்கள்; "கூறப்படாதது
எது?" போன்ற எதிர்மறை வினாக்களை இருமுறை படியுங்கள்.

பத்தி 1 – கட்டுரை

சென்னையின் தென்பகுதியில் உள்ள பள்ளிக்கரணை சதுப்புநிலம், நகரில்
எஞ்சியிருக்கும் சில இயற்கை ஈரநிலங்களுள் ஒன்று. மழைக்காலத்தில்
சுற்றியுள்ள பகுதிகளிலிருந்து வழிந்தோடும் பெருமளவு நீரை இது ஒரு
பஞ்சுபோல உள்வாங்கித் தேக்கிக்கொள்கிறது; அதனால் அருகிலுள்ள
குடியிருப்புகளில் வெள்ளத்தின் தாக்கம் குறைகிறது. நிலத்தடி நீர்மட்டமும்
உயர்கிறது.

குளிர்காலத்தில் வெளிநாடுகளிலிருந்து பல பறவையினங்கள் இங்கு வலசை
வருகின்றன; பாம்புகள், மீன்கள், தவளைகள் எனப் பல்வேறு உயிரினங்களுக்கும்
இது புகலிடமாக உள்ளது. இதன் சிறப்பை உணர்ந்து 2022-இல் இது ராம்சார் தளமாக
அறிவிக்கப்பட்டது. ஆனால் குப்பை கொட்டுதலும் கட்டுமானங்களும் இதன்
பரப்பைப் பெருமளவு சுருக்கிவிட்டன. சதுப்புநிலத்தைக் காப்பது நகரத்தையே
காப்பதாகும் என்பதை அனைவரும் உணர வேண்டும்.

பத்தி 2 – அறிவிப்பு

ஆரம்ப சுகாதார நிலையம் – இலவச மருத்துவ முகாம் (நாள்: 20.10.2026). நமது
நிலையத்தில் 25.10.2026 (ஞாயிற்றுக்கிழமை) காலை 9 மணி முதல் பிற்பகல் 2 மணி
வரை இலவச மருத்துவ முகாம் நடைபெறும். இரத்த அழுத்தம், இரத்தச் சர்க்கரை
அளவு, கண் பார்வை ஆகியவற்றுக்குப் பரிசோதனை செய்யப்படும். ஐந்து
வயதுக்குட்பட்ட குழந்தைகளுக்கு விடுபட்ட தடுப்பூசிகள் போடப்படும்.

முகாமுக்கு முன்பதிவு தேவையில்லை. வருவோர் தங்கள் முந்தைய மருத்துவக்
குறிப்புகளையும் குடும்ப அட்டை நகலையும் கொண்டுவர வேண்டும். அறுவை

அத்தியாயம் 7

அலகு VII – இலக்கியம், தமிழறிஞர்கள், தமிழ்த்தொண்டு
Unit VII – Literature, Tamil Scholars and Tamil Service

தேர்வில் 15 வினாக்கள்: திருக்குறள் (பாடத்திட்டத்தின் இருபது அதிகாரங்கள் மட்டும்);
அறநூல்கள் – நாலடியார், நான்மணிக்கடிகை, பழமொழி நானூறு,
முதுமொழிக்காஞ்சி, திரிகடுகம், இன்னா நாற்பது, சிறுபஞ்சமூலம், ஏலாதி,
ஔவையார் பாடல்கள்; தமிழின் தொன்மை, சிறப்பு, திராவிட மொழிகள்;
தமிழறிஞர்கள், தமிழ்ச் சான்றோர். பத்தாம் வகுப்பு வரையிலான பாடநூல்களே
அடிப்படை. இப்பயிற்சியில் 25 வினாக்கள்.

நினைவில் கொள்க: இருபது அதிகாரங்கள் வரிசையாக — அறத்துப்பால்: அறன்
வலியுறுத்தல் (4), அன்புடைமை (8), விருந்தோம்பல் (9), நடுவு நிலைமை (12),
ஒழுக்கம் உடைமை (14), பொறையுடைமை (16), புறங்கூறாமை (19), ஈகை (23),
அருளுடைமை (25), கூடா ஒழுக்கம் (28); பொருட்பால்: கல்வி (40), கல்லாமை (41),
பெரியாரைத் துணைக்கோடல் (45), செங்கோன்மை (55), கண்ணோட்டம் (58),
ஊக்கம் உடைமை (60), வினை செயல்வகை (68), அவை அஞ்சாமை (73),
நட்பாராய்தல் (80), பண்புடைமை (100). அதிகாரம் n-இன் குறள்கள் n × 10 − 9 முதல் n
× 10 வரை.

பயிற்சி – அலகு VII: இலக்கியம்

1. "சிறப்பீனும் செல்வமும் ஈனும் அறத்தினூஉங்கு / ஆக்கம் எவனோ உயிர்க்கு." –
இக்குறள் இடம்பெற்ற அதிகாரம் எது?
(a) பண்புடைமை (b) அருளுடைமை
(c) அறன் வலியுறுத்தல் (d) ஈகை

2. "அன்பின் வழியது ______ அஃதிலார்க்கு / என்புதோல் போர்த்த உடம்பு." –
விடுபட்ட சொல் எது?
(a) உடல்நிலை (b) மனநிலை (c) உயிர்நிலை (d) அறநிலை

3. "விருந்து புறத்ததாத் தானுண்டல் சாவா / மருந்தெனினும் வேண்டற்பாற்
றன்று." – இக்குறளின் கருத்து எது?
(a) விருந்தினருக்கு மருந்து கொடுக்க வேண்டும்
(b) விருந்தினர் வெளியே இருக்கத் தான் மட்டும் உண்பது, சாவை நீக்கும்
அமிழ்தமானாலும் விரும்பத்தக்கதன்று
(c) அமிழ்தம் உண்டால் சாவு இல்லை
(d) விருந்தினர் வருவதற்கு முன்பே உண்ணலாம்

FULL TEST 1  ·  முழுத் தேர்வு 1

How to Take Full Test 1
முழுத் தேர்வு 1 எழுதும் முறை

One hundred General Tamil questions in the order and split of Part C of the 2026 paper.
In the hall, Part C shares three hours with the 100 questions of General Studies and
Aptitude, so give it about seventy-five minutes.

2026 வினாத்தாளின் பகுதி இ-வின் வரிசையிலும் பகிர்விலும் நூறு பொதுத் தமிழ்
வினாக்கள். தேர்வறையில் பகுதி இ, பொது அறிவு, திறனறிவு ஆகியவற்றின் 100
வினாக்களுடன் சேர்ந்தே மூன்று மணி நேரம்; எனவே இதற்கு ஏறத்தாழ
எழுபத்தைந்து நிமிடங்கள் ஒதுக்குங்கள்.

The make-up of this test
இத்தேர்வின் அமைப்பு

Unit
அலகு

Questions
வினா எண்கள்

Number
எண்ணிக்கை

I – Grammar
I – இலக்கணம்

1–25 25

II – Vocabulary
II – சொல்லகராதி

26–40 15

III – Writing skills
III – எழுதும் திறன்

41–55 15

IV – Technical terms
IV – கலைச் சொற்கள்

56–65 10

V – Reading comprehension
V – வாசித்தல் – புரிந்துகொள்ளும் திறன்

66–80 15

VI – Simple translation
VI – எளிய மொழிபெயர்ப்பு

81–85 5

VII – Literature, Tamil scholars and Tamil service
VII – இலக்கியம், தமிழறிஞர்கள், தமிழ்த்தொண்டு

86–100 15

Instructions
அறிவுரைகள்

Sit the test in one go, with a watch and no phone. Mark one bubble for every
question on the sheet that follows; darken [E] when you do not know, and never leave
a row blank.
கைக்கடிகாரத்துடன், கைப்பேசி இன்றி, ஒரே அமர்வில் எழுதுங்கள். அடுத்துள்ள
விடைத்தாளில் ஒவ்வொரு வினாவுக்கும் ஒரு வட்டத்தை நிரப்புங்கள்;

அத்தியாயம் 8

முழுத் தேர்வு 1 – பொதுத் தமிழ்
Full Test 1 – General Tamil

அலகு I – இலக்கணம் (1–25); அலகு II – சொல்லகராதி (26–40); அலகு III – எழுதும் திறன்
(41–55); அலகு IV – கலைச் சொற்கள் (56–65); அலகு V – வாசித்தல் (66–80); அலகு VI –
எளிய மொழிபெயர்ப்பு (81–85); அலகு VII – இலக்கியம் (86–100). நேர அளவு ஏறத்தாழ 75
நிமிடங்கள்.

முழுத் தேர்வு 1 (வினாக்கள் 1–100)

1. "பொன்னாடை போர்த்திப் பாராட்டினர்." – இதில் "பொன்னாடை" என்பதைப்
பிரித்து எழுதுக.
(a) பொன் + னாடை (b) பொன்ன + ஆடை
(c) பொன் + ஆடை (d) பொன்னா + டை

2. "நாற்றிசை" – பிரித்து எழுதுக.
(a) நான் + திசை (b) நான்கு + திசை
(c) நாற்று + இசை (d) நால் + றிசை

3. "பேரறிவு" – பிரித்து எழுதுக.
(a) பேர் + றிவு (b) பெருமை + அறிவு
(c) பேரு + அறிவு (d) பெரு + றிவு

4. "கருமை + கடல்" – சேர்த்து எழுதுக.
(a) கருமைக்கடல் (b) கருகடல்
(c) கருக்கடல் (d) கருங்கடல்

5. "இனிமை + முகம்" – சேர்த்து எழுதுக.
(a) இனிமைமுகம் (b) இன்னுமுகம்
(c) இன்முகம் (d) இனிமுகம்

6. "மூன்று + உலகு" – சேர்த்து எழுதுக.
(a) மூவ்வுலகு (b) மூன்றுலகு (c) மூவுலகு (d) மூவொலகு

7. சந்திப்பிழை இல்லாத தொடர் எது?
(a) பூக்களைப் பறித்துச் சூடினாள்.
(b) பூக்களை பறித்துச் சூடினாள்.
(c) பூக்களை பறித்து சூடினாள்.
(d) பூக்களைப் பறித்து சூடினாள்.

8. தேவையற்ற இடத்தில் வல்லினம் மிகுந்துள்ள தொடர் எது?
(a) வந்த பேருந்து நின்றது. (b) பேருந்தைப் பார்த்தேன்.
(c) வந்தப் பேருந்து நின்றது. (d) அந்தப் பேருந்து நின்றது.


